10 hlutir sem þú vissir ekki um SATELITE – klúbba, fyrr en núna!!!
Þeir 60 Kiwanisfélagar sem sátu fund með heimsforseta, Don Canaday, í Hlégarði 28. október sl. heyrðu hann lýsa svonefndum “satelite” klúbbum. Stofnun slíkra klúbba er gott dæmi um viðleitni KI til að brjóta upp hefðbundið klúbbform og bjóða uppá nýja og öðruvísi möguleika í félagafjölgun. Fundarmenn sýndum hugmyndinni töluverðan áhuga þannig að undirritaður lagðist í smá rannsóknarblaðamennsku og forvitnaðist nánar um hvað væri hér á ferðinni. 

1. Hvað er “satelite” klúbbur? 
Um er að ræða lítinn hóp einstaklinga sem gerast félagar í Kiwanisklúbbi X, en tilheyra honum sem aðlögunar- bið- eða afleggjaraklúbbur. Klúbbur X er ábyrgðarklúbbur afleggjarans sem hins vegar heldur fundi sína á öðrum stað og tíma en klúbbur X og vinnur sömuleiðis að fjáröflunum og styrktarverkefnum á eigin forsendum
2. Af hverju afleggjari?

Með slíkri klúbbstofnun gefst verðandi Kiwanisfélögum tækifæri til að hefja  virkt starf löngu áður en til formlegar stofnunar nýs klúbbs kemur og lágmarks fjölda stofnfélaga er náð. Þannig er áhuganum og eftirvæntingunni haldið við. Einnig gefur slík klúbbstofnun möguleika á að hefja Kiwanisstarf strax á stöðum þar sem fyrirsjáanlegt að einhvern tíma taki að afla tilskilins fjölda félaga.

3. Fleiri en einn afleggjari?

 Já, hefðbundinn Kiwanisklúbbur getur sett niður eins marga afleggjara og honum hugnast svo framarlega sem þeir sinni aðkallandi þjónustu hver á sínum stað.

4. Hversu margir félagar þurfa að vera í afleggjara?

Ekkert lágmark, en fjöldinn verður að taka mið af þeim verkefnum sem tekist verður á við.

5. Hvert er hlutverk ábyrgðarklúbbsins?

Honum ber að hlúa að afleggjarann og hvetja félaga hans til dáða. Hvernig tekst til með klúbbstofnunina er í réttu hlutfalli við áhuga, ræktarsemi, leiðsögn og hvatningu ábyrgðarklúbbs, t.d. með því að:

-sjá til þess að nýju félagarnir fái nauðsynlega fræðslu og ómældan stuðning

- hvetja félagana til að taka þátt í starfi ábyrgðarklúbbs, svæðis og umdæmis
- setja upp, styðja við og fylgja eftir fjölgunaráætlun hins nýja klúbbs

- styðja og taka þátt  í starfsemi og verkefnum nýja klúbbsins

- ganga formlega frá öllum félagsaðildarumsóknum
6.. Hvað með stjórn og stjórnarkjör?

Afleggjaraklúbbur starfar í raun sem nefnd innan móðurklúbbsins og undir stjórn og ábyrgð stjórnar hans. Ekki er þó úr vegi að afleggjaraklúbbur kjósi sér formann til að stjórna klúbbfundum.

7. Hvað með klúbbgjöld?

Félagarnir borga þau til ábyrgðarklúbbsins sem síða stendur skil á KI/KIEF og umdæmisgjöldum.

8. Hvað með fjármálin?

Þau eru í höndum gjaldkera ábyrgðarklúbbsins, en ekki er óeðlilegt að fé sem afleggjarinn aflar sé eyrnamerktur honum. 

9. Hvað með stjórnarsetu og embættisveitingar?

Virkir félagar í afleggjaraklúbbi hafa atkvæðisrétt um klúbbmálefni og framboðsrétt til stjórnar og embætta í ábyrgðarklúbbi.
10. Ef félagar í afleggjara verða 20+ Hvað þá?
Loksins. Nú geta þeir sótt um formlega klúbbstofnun með öllu sem því tilheyrir 

 Einhverjar spurningar?  Hafið samband.

